ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ (ԱՅՍՈՒՀԵՏ՝ ՆԱԽԱԳԻԾ) ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ
 
1. [bookmark: _GoBack]Ընթացիկ իրավիճակը, իրավական ակտի ընդունման անհրաժեշտությունը 
Նախագծի ընդունումը պայմանավորված է «Հայաստանի Հանրապետության վարչապետի 2018 թվականի հունիսի 11-ի N 706-Ա և 2018 թվականի սեպտեմբերի 18-ի N 1222-Ա որոշումներում փոփոխություններ կատարելու մասին» ՀՀ վարչապետի 2022 թվականի հունիսի 8-ի N 653-Ա որոշմամբ՝ ՀՀ դատախազության հաստիքների թվաքանակի 20-ով ավելացմամբ, ինչպես նաև ՀՀ դատախազությունում  առկա հիմնական միջոցների ոչ բարվոք վիճակով պայմանավորված՝ աշխատակիցներին գրասենյակային գույքով և տեխնիկայով ապահովելու համար:
2. Առաջարկվող կարգավորման բնույթը.
Նախագծով առաջարկվում է «Հայաստանի Հանրապետության վարչապետի 2018 թվականի հունիսի 11-ի N 706-Ա և 2018 թվականի սեպտեմբերի 18-ի N 1222-Ա որոշումներում փոփոխություններ կատարելու մասին» ՀՀ վարչապետի 2022 թվականի հունիսի 8-ի N 653-Ա որոշմամբ պայմանավորված, ՀՀ դատախազության աշխատակիցների համար գրասենյակային գույք և տեխնիկա ձեռք բերելու նպատակով՝ Հայաստանի Հանրապետության դատախազության 2022 թվականի կայացած մրցույթների արդյունքում տնտեսած միջոցների հաշվին հատկացնել 25,127.5 հազ. դրամ։  
3. Ակնկալվող արդյունքը.
Սույն որոշման ընդունմամբ հնարավորություն կընձեռնվի ՀՀ դատախազության դատախազներին տրամադրել գրասենյակային գույք և համակարգչային տեխնիկա:
4.Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները.
Նախագծի ընդունումը լրացուցիչ ֆինանսական միջոցների հատկացման, ինչպես նաև պետական բյուջեի եկամուտներում և ծախսերում փոփոխություններ կատարելու անհրաժեշտություն չի առաջացնի:
Նախագծով առաջարկվող վերաբաշխման արդյունքում այդ գումարի չափով ֆինանսական միջոցների վերականգնման անհրաժեշտությունը բացակայում է:
5. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
6. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ».
Նախագծի ընդունումը ապահովում է Կառավարության 2021-2026թթ. ծրագրի «5.2 ՄԱՐԴՈՒ ԻՐԱՎՈՒՆՔՆԵՐԻ ՊԱՇՊԱՆՈՒԹՅԱՆ» և «5.5 ԿՈՌՈՒՊՑԻԱՅԻ ԴԵՄ ՊԱՅՔԱՐԻ» բաժինների դրույթների կատարումը:
7. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ դատախազության կողմից:







